
77. FITXA. ARABA – Arabako Lurralde Historikoko eta Trebiñuko 
enklabeko kultura ondarea kontserbatzeko eta zaharberritzeko toki 
erakundeek sustatutako esku hartzeetarako dirulaguntza 

 

  

Nori zuzenduta: Arabako Lurralde Historikoko eta Trebiñuko enklabeko 

udalak, kuadrillak eta bestelako toki erakundeak. Dirulaguntzaren xede diren 

jarduketen sustatzaile moduan jardun behar dute. 

 

 Sartzeko esteka: Arabako Foru Aldundiaren Egoitza elektronikoa - egoitza  

 Erreferentziazko arauak: Foru Gobernu Kontseiluaren 839/2024 Erabakia, 

abenduaren 27koa. Onestea Arabako Lurralde Historikoko eta Trebiñuko 

enklabeko kultura ondarea kontserbatzeko eta zaharberritzeko toki 

erakundeek sustatutako esku hartzeetarako dirulaguntza lerroen 2025eko 

deialdia 

 

 Eremuak:  Kultura  

 Zenbatekoa: 480.000 €  

 Aurkezteko epea:  2025/02/07  

   

 

Laburpena 

Deialdiaren xedea da kultura balioa duten kultura ondasun higigarriak eta higiezinak kontserbatu 

eta zaharberritzeko Arabako Lurralde Historikoko eta Trebiñuko enklabeko toki erakundeek 2025eko 

ekitaldian bultzatzen dituzten esku hartzeen kostuaren zati bat finantzatzea.  

Helburua da esku hartze mota horiek sustatzea eta euskal kultura ondarea osatzen duten ondasunen 

titular diren erakundeei erraztasunak ematea Euskal Kultura Ondarearen maiatzaren 9ko 6/2019 Legean 

ezarritako betebeharrak bete ditzaten ondasun horiek kontserbatzeko, zaintzeko, balioesteko eta 

zabaltzeko. Ez du inola ere espekulazioan lagundu nahi haiekin kontserbatu, lehengoratu edo hobetuko 

diren ondasunekin. 

 

Diruz lagundu daitezkeen jarduketak 

Lau dirulaguntza modalitate ezartzen dira:  

1. Elementu txikiak: ekonomia, lana, erlijioa edo aisialdia helburu duten eraikin eta instalazioen 

kontserbazio eta zaharberrikuntzarako laguntzak, hala nola iturriak, garbitokiak, karobiak, 

teileriak, errotak, burdinolak, zubiak, eskortak, erlategiak, elur putzuak, bola jokoak eta pilota 

jokoak, gurutzeak, gurutzadurak, eta abar.  

2. Eraikinak: balio arkitektonikoak direla eta garrantzi handia duten tamaina handiko higiezinak 

kontserbatzeko eta zaharberritzeko dirulaguntzak.  

3. Ermitak: ermitak kontserbatzeko eta zaharberritzeko laguntzak.  

4. Ondasun historiko-artistikoak: ondasun higigarriak (erretaulak, koadroak, altzariak...), 

arkitekturari lotutako elementu artistikoak (portadak, kapitelak, giltzarriak, horma pinturak, 

estaldurak, apaingarriak dituzten harrizko edo morterozko elementuak), ondare bibliografiko 

eta dokumentala, eta abar kontserbatzeko eta zaharberritzeko dirulaguntzak. 

Honako jarduera hauek jaso ahal izango dute dirulaguntza:  

⎯ Kultura ondasun higigarri eta higiezinak kontserbatzeko eta zaharberritzeko esku 

hartzeak.  

⎯ Kontserbatzeko edota zaharberritzeko esku hartzeak gauzatzeko eta ondasun higigarriak eta 

higiezinak dokumentatzeko beharrezkoak diren proiektuak, azterlanak, inbentarioak, 

txostenak eta abar.  

⎯ Ondasun higiezinen inguruko urbanizazio obrak, hiri ikuspegiari balioa emateko balio dutenak 

zein irizpide funtzionalengatik baino egiten ez direnak 

Erakunde eskatzaileak dirulaguntzaren xede diren kultura ondasunen titularrak izan beharko dira 

edo, bestela, haiek erabiltzeko eskubidea izan (kontratua, hitzarmena, gozamena, etab.), bost urtez 

gutxienez deialdi hau ALHAOn argitaratzen den egunetik aurrera, salbu eta Arabako Foru Aldundiak 

egiten dituen lagapenak badira. 

Dirulaguntzaren xede diren kultura ondasunek baldintza hauetakoren bat bete beharko dute:  

a) Monumentu edo babes bereziko, ertaineko edo oinarrizko babeseko ondasun deklaratuta 

egotea, edo haien gaineko babes deklarazioaren espedientea hasita egotea, Euskal Kultura 

Ondareari buruzko 6/2019 Legean, Gaztela eta Leongo Kultura Ondareari buruzko uztailaren 

11ko 12/2002 Legean eta 12/2002 Legea aldatzen duen abenduaren 22ko 8/2004 Legean 

jasotakoaren arabera.  

b) Katalogatzeko proposamenen batean, garrantzizko multzo historiko-arkitektonikoren batean 

edo toki erakundeek, Arabako Foru Aldundiak, Eusko Jaurlaritzak edo Gaztela eta Leongo Juntak 

egindako inbentarioren batean jasota egotea.  

c) Udal plangintzak edo kultura arloko plangintza sektorialak katalogatuta egotea.  

d) Gasteizko Elizbarrutiko Monumentu Katalogoan agertzea. 

 

Gastuetarako aldi hautagarria 

⎯ 1., 2. eta 3. modalitateak: 2025eko urtarrilaren 1etik 2025eko abenduaren 30era.  

⎯ 4. modalitatea: esku hartzeak dirulaguntza emateko ebazpena jakinarazi ondoren hasiak izan 

beharko dira, eta amaituta egon beharko dute 2025eko abenduaren 30erako. 

 

Laguntzen zenbatekoa 

Dirulaguntzek ez dute inola ere gaindituko 60.000 euroko zenbatekoa eskatzaile bakoitzeko, 1., 2. eta 3. 

modalitateen kasuan, eta 40.000 euroko zenbatekoa eskaera bakoitzeko, 4. modalitatea bada. Era 

berean, ezingo dute gainditu inbertsioen guztizko kostuaren ehuneko 80. 


